ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ
,, ------,,  ---------------------- 2011 թվական N ----- -Ա
ԳՈՒՅՔ ՄԱՍՆԱՎՈՐԵՑՆԵԼՈՒ ՄԱՍԻՆ

Հիմք ընդունելով ,,Պետական գույքի մասնավորեցման /սեփականաշնորհման/ մասին,, Հայաստանի Հանրապետության օրենքի 14-րդ հոդվածի 2-րդ մասը և համաձայն  ՀՀ կառավարության 2003 թվականի հունիսի 13- ի N882- Ն որոշման Հայաստանի Հանրապետության կառավարությունը ո ր ո շ ու մ է.
1.
    Հայաստանի Հանրապետության մշակույթի նախարարության <<Ամասիա> կինոթատրոնը>> /Հայաստանի Հանրապետության Շիրակի մարզ, Ամասիայի համայնք, 26 փողոց, թիվ 2 հասցեում գտնվող 780.47 ք.մ. մակերեսով կինոթատրոնի շենքը/ /այսուհետ՝ գույք/ ուղղակի վաճառքի ձևով մասնավորեցնել Հայաստանի Հանրապետության Շիրակի մարզի Ամասիայի գյուղական համայնքին /այսուհետ՝ գնորդ/:
2.   Սահմանել 

1) գույքի` Հայաստանի Հանրապետության կառավարության 1998 թ. մարտի 27-ի N 209 որոշմամբ սահմանված կարգով 2011թ. մայիսի 20-ին գնահատված արժեքը` 8 844 հազ. դրամ.
2) ուղղակի վաճառքի ձևով մասնավորեցման ենթակա գույքի վաճառքի գինը` 1000 դրամ:
3. Հայաստանի Հանրապետության կառավարությանն առընթեր պետական գույքի կառավարման վարչության պետին` գույքի վաճառքի գնի, ինչպես նաև գույքի արժեքի որոշման համար նախատեսված 404 465 դրամի /ներառյալ ավելացված արժեքի հարկը/ վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է` 

1) գույքի վերանորոգման նպատակով 2 տարվա ընթացքում կատարել 300 մլն. դրամի ներդրումներ.

2) գույքն օգտագործել ըստ նշանակության /մշակութային գործընթացին նպաստող գործունեություն իրականացնելու համար/.

3) համայնքի միջոցների հաշվին վճարել գույքային իրավունքների պետական գրանցման համար օրենքով սահմանված գումարներն ու տուրքերը:

4. Վճարումները կատարել եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, իսկ 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի:

    ՀՀ կառավարությանն առընթեր պետական գույքի 

կառավարման վարչության պետ                                                  Ա. Սահակյան 

	1. “Գույք մասնավորեցնելու մասին” 

  ՀՀ կառավարության որոշման նախագծի հիմնավորում  



	1.
	Անհրաժեշտությունը

	
	ՀՀ մշակույթի նախարարության <<Ամասիա>> կինոթատրոնն ընդգրկված է <<Պետական գույքի մասնավորեցման 2006-2007թթ. ծրագրի մասին>> ՀՀ օրենքի մասնավորեցման ենթակա օբյեկտների ցանկում /ծածկագիր՝ 6098/: 

07.07.2011թ. ՀՀ կառավարությանն առընթեր պետական գույքի կառավարման վարչություն է դիմել ՀՀ Շիրակի մարզի Ամասիա գյուղական համայնքի ղեկավարը, խնդրելով գյուղի մշակութային կյանքն ակտիվացնելու համար Ամասիայի գյուղական համայնքին, որպես սեփականություն, հանձնել <<Ամասիա>> կինոթատրոնի շենքը, որը կվերանորոգվի և կօգտագործվի ըստ նշանակության:
Ելնելով վերոգրյալից` նախապատրաստվել է <<Գույք մասնավորեցնելու մասին>> ՀՀ կառավարության որոշման նախագիծը:

	2.
	 Ընթացիկ իրավիճակը և խնդիրները

	
	ՀՀ ԿԱ պետական գույքի կառավարման վարչությանն ուղղած իր գրությամբ Ամասիայի գյուղական համայնքի ղեկավարը  հայտնել է, որ համայնքն այսօր զուրկ է փոքրիշատե տանելի պայմաններով մի դահլիճից, որի պատճառով ժամանակ առ ժամանակ կազմակերպվող հանդիսությունները, թատերախմբերի կամ երաժշտական կոլեկտիվների հազվադեպ ելույթներն անցկացվում են բացօթյա: Անհրաժեշտ տարրական հարմարությունների բացակայությունը նպաստում է, որ մշակութային կյանքը Ամասիայում և հարակից գյուղերում աստիճանաբար մարի: Ամասիա գյուղում գտնվող 400 նստատեղ ունեցող կինոթատրոնի շենքը 1988թ.-ի երկրաշարժից հետո չի վերանորոգվել: Շենքը մինչև 2000 թիվը օգտագործվել է, այնտեղ կազմակերպվել են տարբեր միջոցառումներ:
Համայնքի ղեկավարը տեղական ինքնակառավարման մարմինների և բնակչության կողմից խնդրել է ՀՀ կառավարության որոշմամբ համայնքին, որպես սեփականություն, անհատույց  հանձնել կինոթատրոնի շենքը, հաշվի առնելով, որ նախնական պայմանավորվածություն կա տարբեր ներդրող կազմակերպությունների հետ, որ համայնքի սեփականություն դառնալով շենքը կվերանորոգվի և կօգտագործվի ըստ նշանակության:
12.08.2011թ. գրությամբ համայնքի ղեկավարը հայտնել է, որ շենքը համայնքի սեփականությանը հանձնելուց հետո շենքի վերանորոգման աշխատանքները ավարտին կհասցվեն 2 տարի ժամկետում, իսկ կատարվելիք վերանորոգման աշխատանքների ներդրումների չափը նախնական հաշվարկով կկազմի 300 մլն դրամ:
Ելնելով վերոգրյալից, առաջարկվում է կինոթատրոնի շենքը մասնավորեցնել Ամասիայի գյուղական համայնքին սիմվոլիկ՝ 1000 դրամ արժեքով, նախագծում նախատեսելով, որ շենքը պետք է վերանորոգվի, որի համար գնորդը պետք է ներդնի 300 մլն դրամ, և պետք է օգտագործվի ըստ նշանակության /մշակութային գործընթացին նպաստող գործունեություն իրականացնելու համար/:
Ամասիա համայնքի ղեկավարը` 25.08.2011թ. գրությամբ, ինչպես նաև ՀՀ տարածքային կառավարման նախարարը` 03.10.2011թ, թիվ 03/16/6282-11 գրությամբ տեղեկացրել են, որ ՀՀ կառավարության 2006 թվականի մայիսի 18-ի թիվ 910-Ն որոշմամբ «Ամասիայի կինոթատրոնի» շենքի զբաղեցրած, օգտագործման և սպասարկման համար անհրաժեշտ 0.11 հա հողատարածքը անհատույց սեփականության իրավունքով հանձնվել է Ամասիա համայնքին:

	3.
	Տվյալ բնագավառում իրականացվող քաղաքականությունը 

	
	Համայնքներում մշակութային կյանքի ակտիվացմանը նպաստելը: 

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է, գույքի՝ մշակութային գործընթացին նպաստող գործունեություն իրականացնելու համար օգտագործումը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Գույքի վիճակի բարելավում: 


ՀՀ կառավարությանն առընթեր պետական գույքի 

կառավարման վարչության պետ                                                  Ա. Սահակյան
	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Գույք մասնավորեցնելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական բյուջեի եկամուտների էական ավելացում չի նախատեսվում: 


ՀՀ կառավարությանն առընթեր պետական գույքի 

կառավարման վարչության պետ                                                  Ա. Սահակյան
	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


ՀՀ կառավարությանն առընթեր պետական գույքի 

կառավարման վարչության պետ                                                  Ա. Սահակյան
	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------

	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	ՀՀ ֆինանսների նախարարություն
	25.08.11թ.,

թիվ 1/9.4/83588-11
	Դիտողություններ և առաջարկություններ չունեն:
	-
	-

	ՀՀ ԿԱ անշարժ գույքի կադաստրի պետական կոմիտե
	02.09.11թ.,
թիվ Ե/7.2/4384-11
	Դիտողություններ և առաջարկություններ չունեն
	-
	-

	ՀՀ տարածքային կառավարման նախարարություն
	03.10.11թ,

թիվ 03/16/6282-11
	Առաջարկում են նախագծից հանել 2-րդ կետի 3-րդ ենթակետը, նկատի ունենալով, որ ՀՀ կառավարության 2006 թվականի թիվ 910-Ն որոշմամբ «Ամասիայի կինոթատրոնի» շենքի զբաղեցրած, օգտագործման և սպասարկման համար անհրաժեշտ 0.11 հա հողատարածքը անհատույց սեփականության իրավունքով հանձնվել է Ամասիա համայնքին:


	Ընդունվել է: Կատարվել է համապատասխան փոփոխություն:
	Նախագծի 2-րդ կետի 3-րդ ենթակետով նախատեսվել էր, որ գնորդը պարտավոր է գույքի զբաղեցրած, օգտագործման և սպասարկման համար  անհրաժեշտ 0.1096 հա հողամասի կադաստրային արժեքը վճարել սույն որոշումն ուժի մեջ մտնելուց հետո եռամսյա ժամկետում՝ <<Պետական սեփականություն համարվող հողի վաճառքից մուտքեր>> գանձապետական հաշվին: 

Նախագծի 2-րդ կետի 3-րդ ենթակետը հանվել է: 

Դրան համապատասխան խմբագրվել է նաև նախագծի 1-ին կետը: 1-ին կետից հանվել է հողամասի օտարմանը վերաբերող դրույթը:

	ՀՀ մշակույթի նախարարություն
	11.10.2011թ.

թիվ 01/7.1/4400-11
	Դիտողություններ և առաջարկություններ չունեն:
	-
	-

	ՀՀ արդարադատության նախարարություն
	31.10.2011թ.

թիվ 01/6878-11
	         1.  Նախագծի հերթական համարից հետո նշված «Ն» տառն անհրաժեշտ է փոխարինել «Ա» տառով՝ նկատի ունենալով նախագծի անհատական բնույթը:  

        2.   Նախագծի 5-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի 1-ին մասի պահանջները:


	1. Ընդունվել է:  Կատարվել է համապատասխան փոփոխություն:
2. Ընդունվել է:

	1. <<Ն>> տառը փոխարինվել է <<Ա>> տառով:

2. Նախագծի 5-րդ` <<Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից>>  կետը հանվել է:

